
    Azərbaycan Respublikasının Prezidenti İlham Əliyev sentyabrın
11-də ölkəmizdə səfərdə olan İsrailin kənd təsərrüfatı və kənd yer-
lərinin inkişafı naziri Avi Dixteri videokonfrans formatında qəbul
edib. Görüşün videokonfrans formatında keçirilməsinə səbəb İsrail
nümayəndə heyətinin üzvlərində COVID-19 testinin nəticəsinin
pozitiv çıxmasıdır.
    Söhbət zamanı ikitərəfli münasibətlərimizə toxunularaq, İsrail
Dövlətinin Prezidenti İsxak Hersoqun bu ilin mayında Azərbaycana
rəsmi səfərinin əlaqələrimizin genişlənməsinə töhfə verdiyi bildirildi.
Bir neçə gün əvvəl Azərbaycan Prezidentinin köməkçisinin İsrailə
səfəri qeyd olundu, ölkəmizin İsraildə səfirliyinin açılmasının əhə-
miyyəti vurğulandı.
    Görüşdə kənd təsərrüfatı sahəsində əməkdaşlığın inkişafından
və bununla bağlı təcrübə mübadiləsinin həyata keçirilməsindən
məmnunluq ifadə edildi, bu sahədə əlaqələrin daha da genişlənməsi
üçün yaxşı potensialın mövcud olduğu bildirildi.
    Avi Dixterin səfərinin kənd təsərrüfatı sahəsində əməkdaşlığın
dərinləşdirilməsinə töhfə verəcəyinə əminlik ifadə olundu.

    Naxçıvan Muxtar Respublikasında Azərbaycan Respublikası Prezidentinin səlahiyyətli nü-

mayəndəsi Fuad Nəcəfli sentyabrın 9-da Əlahiddə Ümumqoşun Ordu Qərargahına gələrək

Ermənistan Silahlı Qüvvələri ilə təmas xəttində yaranmış gərginliklə bağlı qarşı tərəfin

təxribat xarakterli fəaliyyətləri nəticəsində atəşkəs rejiminin pozulması halları və görülmüş

tədbirlərlə maraqlanıb. Həmin gün ordu qərargahında Naxçıvan Muxtar Respublikasında

Azərbaycan Respublikası Prezidentinin səlahiyyətli nümayəndəsi Fuad Nəcəfli Əlahiddə

Ümumqoşun Orduda ziyarətdə olan Türkiyənin ASELSAN şirkətinin Genel Müdiri Ahmet

Akyolu ilə görüşüb.

    Görüş zamanı birgə fəaliyyət və mövcud layihələr haqqında məlumat verilib, gələcəkdə

əməkdaşlığın inkişafı və daha da genişləndirilməsi məqsədilə fikir mübadiləsi aparılıb.

“Şərq qapısı”

Səlahiyyətli nümayəndə təmas xəttindəki vəziyyətlə maraqlanıb

    “Naxçıvan Saray”da Türkiyə
Respublikasının iş adamlarının Nax-
çıvan Muxtar Respublikasına işgüzar
səfəri çərçivəsində muxtar respub-
likanın iqtisadiyyat, kənd təsərrüfatı,
turizm sahələri ilə tanışlıq, eyni za-
manda türk sahibkarlarla əlaqələrin
gücləndirilməsi məqsədilə görüş ke-
çirilib. 
    Görüşdə Naxçıvan Muxtar Res-
publikasının iqtisadiyyat naziri Tapdıq
Əliyev qonaqları salamlayaraq bil-
dirib ki, ölkə Prezidenti cənab İlham
Əliyevin müvafiq Sərəncamı ilə
2023-cü il “Heydər Əliyev İli” elan
olunub. Bu əlamətdar ildə keçirilən
silsilə tədbirlər sırasında Türkiyədən
olan iş adamları ilə görüşün təşkili
Naxçıvan üçün olduqca əhəmiyyət-
lidir. Tarixi ənənələrə sadiq qalan
Azərbaycan və Türkiyə arasında bu
gün həyatın bütün sahələrində, o
cümlədən iqtisadiyyat, turizm, aqrar
istiqamətlərdə mehriban dostluq,
qardaşlıq prinsiplərinə əsaslanan əla-
qələr inkişaf edir. Naxçıvan Muxtar
Respublikası da ticarətdə, məhsul
idxal-ixracında mərkəz rolunu oy-
namaqla bu əlaqələrin güclənməsinə
töhfələr verir. Ölkə başçısının
2023-cü il 5 iyun tarixli Sərəncamı
ilə təsdiq olunan “Naxçıvan Muxtar

Respublikasının sosial-
iqtisadi inkişafına dair
2023-2027-ci illər üçün
Dövlət Proqramı” da
məhz bu baxımdan geniş
imkanlar açır. Proqramın
əsas qayəsi sahibkarlar
üçün əlverişli investisiya
mühiti formalaşdırmaq,
azad iqtisadi zona yarat-

maqla Naxçıvanı əsas sərmayə mər-
kəzinə çevirməkdir. Türkiyəli iş
adamlarının Naxçıvana 3 günlük
səfər çərçivəsində muxtar respubli-
kanın bütün potensialı ilə yaxından
tanış olmaları, sözsüz ki, yeni in-
vestisiyaların yatırılması baxımından
təkan rolunu oynayacaq.
    Naxçıvan Muxtar Respublikası
kənd təsərrüfatı nazirinin müavini,
nazir vəzifələrini müvəqqəti icra
edən Xəyalə Dadaşova çıxışında
muxtar respublikada kənd təsərrüfatı
sahəsində qarşıya qoyulan hədəf-
lərdən, reallaşdırılacaq layihələrdən,
qazanılan uğurlardan söhbət açıb.
Qeyd edib ki, Ümummilli Liderimiz
Heydər Əliyevin rəhbərliyi ilə illər
öncə neft sektoru ilə paralel, qeyri-
neft sektoru, o cümlədən kənd tə-
sərrüfatı, iqtisadiyyat, turizm sahələri
də inkişaf etdirildi. Məhz dahi şəx-
siyyətin yolunun uğurla davam et-
dirilməsinin nəticəsində bu gün əkin-
çiliyin ənənəvi formasında mütərəqqi
texnologiyalar üsuluna keçid, dünya
bazarına inteqrasiya yüksək səviy-
yədə təmin olunub. Ölkə başçısının
siyasi iradəsi ilə Zəngəzur dəhlizi
açıldıqdan sonra Naxçıvan Muxtar
Respublikasının bu sahədə potensialı
artacaq, türkiyəli iş adamları ilə əla-

qələr daha da güclənəcək. Nazir
müavini vurğulayıb ki, bu gün mux-
tar respublikada 64 min hektar torpaq
suvarılır ki, həyətyanı sahələri nəzərə
almasaq, onun 24 min hektarı əkin
ərazisidir. Həmin ərazinin 21 min
hektarında yazlıq və payızlıq taxıl
əkilir, qalanı isə digər əkinlərin pa-
yına düşür. Bundan başqa, 953 hektar
meyvə bağları vardır ki, onun 250
hektarı mütərəqqi metodlarla salınıb.
Qarşıda duran əsas məqsəd suya
qənaət etməklə mütərəqqi metodlarla
əkinlərdə, intensiv üsullarla hey-
vandarlıqda məhsuldarlığı artırmaq,
orqanik yetişdiriciliyi inkişaf etdir-
məkdir. Xəyalə Dadaşova çıxışının
sonunda türkiyəli sahibkarları Nax-
çıvanda iş qurmağa, biznes sahələri
yaratmağa dəvət edib.
    Türkiyə Respublikası iş adamla-
rının heyət rəhbəri Ercan Dəmirçi
işgüzar görüşə, yüksək qonaqpər-
vərliyə görə təşəkkür edərək bildirib
ki, Azərbaycanla Türkiyə tarixboyu
bir-birinin yanında olub, hər iki ölkə
arasında bütün sahələri əhatə edən
əlaqələr qardaşlıq, dostluq münasi-
bətlərinə əsaslanıb. Ümummilli Lider
Heydər Əliyevin “Bir millət, iki
dövlət” prinsipləri üzərində inkişaf
edən Azərbaycanla Türkiyə əlaqələri
bu gün dünyada qürurverici nümunə
gücündədir. Naxçıvan Muxtar Res-
publikası da hər iki ölkənin yaxın-
laşmasında önəmli yerə, mövqeyə
malikdir. Türkiyəli iş adamlarının
muxtar respublikaya səfəri Naxçı-
vanın iqtisadi imkanlarından səmərəli
istifadə, ayrı-ayrı sahələr üzrə in-
vestisiya cəlbi baxımından olduqca
önəmli rol oynayacaq.

    Görüşdə Naxçıvan
Muxtar Respublikasının
Turizm Departamentinin
direktoru Əkbər Novru-
zov muxtar respublikanın
turizm imkanları barədə
Naxçıvan Muxtar Res-
publikası Sahibkarlar
Konfederasiyasının sədri
Vüqar Abbasov hər iki
ölkənin iş adamlarının faydalı əmək-
daşlıq münasibətlərindən söhbət
açıblar.
    Sonra Naxçıvan Muxtar Res-
publikası İqtisadiyyat Nazirliyinin
şöbə müdiri Elnur Mahmudov, Kənd
Təsərrüfatı Nazirliyinin sektor mü-
diri Ləman Əlizadə, Turizm De-
partamentinin sektor müdiri Süley-
man Rüstəmov slaydlarla muxtar
respublikanın iqtisadiyyatı, kənd
təsərrüfatı, turizm potensialı haq-
qında təqdimatlar edib, ətraflı mə-
lumatlar veriblər.

***
    Naxçıvan şəhərindəki “Təbriz”
hotelində keçirilən birinci panel ic-
lasında Naxçıvan Muxtar Respub-
likası kənd təsərrüfatı nazirinin
müavini, nazir vəzifələrini müvəq-
qəti icra edən Xəyalə Dadaşova
bildirib ki, müasir dövrdə dünyada
ən aktual məsələlərdən biri qida
təhlükəsizliyi və bunun orqanik
məhsullar üzrə təmin olunmasıdır.
Naxçıvan Muxtar Respublikası da
orqanik kənd təsərrüfatı məhsulla-
rının yetişdirilməsində mühüm iq-
tisadi rayonlardan biridir. Muxtar
respublikanın münbit torpaqları, iq-
lim zənginliyi burada keyfiyyətli
kənd təsərrüfatı məhsullarının is-

tehsalına geniş imkanlar açır. Bu
fikir əsas götürülərək artıq cari ilin
ötən dövründə Naxçıvanda bu sahə
ciddi təhlil edilib, kənd təsərrüfatı
mütəxəssisləri arasında kadr isla-
hatları aparılıb, “Orqanik Naxçıvan”
publik hüquqi şəxs yaradılıb. Bu-
nunla yanaşı, ölkə başçısı cənab
İlham Əliyev tərəfindən imzalanmış
“Naxçıvan Muxtar Respublikasının
sosial-iqtisadi inkişafına dair 2023-
2027-ci illər üzrə Dövlət Proqra-
mı”nda kənd təsərrüfatının inkişafı
ilə bağlı mühüm vəzifələr müəy-
yənləşdirilib. Proqramda orqanik
məhsulların müəyyənləşdirilməsi
və təbliği, xarici bazara ixracının
təşkili, kənd təsərrüfatı məhsulla-
rının emalı və qablaşdırılma sahə-
lərinin inkişaf etdirilməsi də nə-
zərdə tutulub.
    Naxçıvan Muxtar Respublikası
səhiyyə nazirinin müavini, nazir
vəzifələrini müvəqqəti icra edən
Samiq Sadıxov qeyd edib ki, son
illərdə dünyada geni dəyişdirilmiş
kənd təsərrüfatı məhsullarının geniş
yayılması müxtəlif xəstəliklərin ya-
yılmasına, əhalinin sağlam qida-
lanmasına böyük təhdidlər yaradıb.
Buna görə də əhalinin etibarlı qida

Türkiyənin iş adamlarının iştirakı ilə görüşlər keçirilib

Ardı 2-ci səhifədə

təhlükəsizliyinin təmin edilməsində, ilk növ-
bədə, sağlam məhsulların yetişdirilməsinə
ehtiyac var. Düşünürük ki, muxtar respubli-
kada orqanik məhsulların istehsalının artı-
rılması, əhali arasında təbliği, eyni zamanda
yeni yaradılmış “Orqanik Naxçıvan” publik
hüquqi şəxsin fəaliyyəti bu işə öz töhfəsini
verəcək.
    Azərbaycan Respublikası İqtisadiyyat Nazir -
liyinin Sahibkarlığın İnkişafı Fondu sədrinin
müşaviri Namiq Zeynalov bildirib ki, orqanik
məhsullar bu gün digər kənd təsərrüfatı məh-
sullarının istehsal həcmində çox kiçik bir yerə
sahibdir. Bu da ona görədir ki, orqanik məh-
sulların verimlilik faizi, adətən, aşağı olur.
Bu isə torpaq mülkiyyətçilərini daha çox or-
qanik yolla yetişdirilməyən istiqamətə həvəs-
ləndirir. Digər tərəfdən, ölkəmizdə fəaliyyət
göstərən bankların faiz dərəcələri torpaq mül-
kiyyətçisi üçün orqanik məhsul yetişdirməyə
imkan vermir. Buna görə də, Sahibkarlığın
İnkişafı Fondu mülkiyyətçilərə çox aşağı –
cəmi beş faizlə kreditlər təklif edir. Təbii ki,
fond istehsal məqsədilə müraciət edən sahib-
karlara daha çox diqqət yetirir və bundan
sonra da orqanik məhsul istehsalçılarına lazımi
dəstək göstəriləcək.
    “iCsquared GMBH” İsveç şirkətinin baş
icraçı direktoru Ayaz Bayramov bildirib ki,
rəhbərlik etdiyi şirkət tərəfindən bu il muxtar
respublikanın Şərur və Kəngərli rayonlarında
yerfındığı əkini aparılıb və məhsul üçün göz-
ləntilər özünü doğruldub. Hətta nəticə bir
çox ölkələrlə müqayisədə daha yüksək olub.
Qarabağ və Şərqi Zəngəzurda da bu işə baş-
layacağını bildirən sahibkar bunun üçün Nax-
çıvanda emal zavodunun tikiləcəyini bildirib.

Qeyd olunub ki, daxili bazarın tələbatını
ödədikdən sonra əsas məqsəd dünya bazarına
çıxmaqdır. İnanırıq ki, Zəngəzur dəhlizinin
açılması bu işə öz töhfəsini verəcəkdir.
    İtaliya-Azərbaycan Ticarət Palatasının
prezidenti Manuela Traldi İtaliyanın orqanik
məhsulların yetişdirilməsində böyük təcrü-
bəsinin olduğunu bildirib, gələcəkdə italyan
iş adamlarının bu təcrübəsindən yararlanmaq
üçün imkanların yaradıla biləcəyini deyib.
    “Veysəloğlu” Şirkətlər Qrupunun mey-
və-tərəvəz satınalma şirkətinin baş icraçı di-
rektoru Serdar Ceylan Naxçıvanın orqanik
məhsulların yetişdirilməsi üçün perspektiv
bölgə olduğunu bildirib, gələcəkdə orqanik
məhsul yetişdiriciləri ilə əməkdaşlıq imkan-
larından danışıb.
    İkinci panel iclasında Naxçıvan Muxtar
Respublikası kənd təsərrüfatı nazirinin müa-
vini, nazir vəzifələrini müvəqqəti icra edən
Xəyalə Dadaşova, Ekologiya və Təbii Sər-
vətlər nazirinin müavini, nazir vəzifələrini
müvəqqəti icra edən Xanlar Mustafayev, İta-
liya-Azərbaycan Ticarət Palatasının prezidenti
Manuela Traldi, “Humix” MMC-nin təsisçisi
Etibar Ağalar, Naxçıvan Dövlət Universitetinin
rektoru Elbrus İsayevin mövzu ilə bağlı çı-
xışları dinlənilib, iştirakçıların sualları ca-
vablandırılıb.
    Qeyd edək ki, tədbirdə muxtar respubli-
kanın kənd təsərrüfatı mütəxəssisləri, aidiyyəti
dövlət qurumlarının əməkdaşları, yerli və
xarici sahibkarlar iştirak ediblər.

***
    Naxçıvan Muxtar Respublikasına səfər
edən türkiyəli iş adamları Ordubad rayonunun
investisiya imkanları ilə tanış olublar. Ordubad

Rayon İcra Hakimiyyətində keçirilən görüşdə
çıxış edən rayon İcra Hakimiyyətinin başçısı
Rəcəb Rəhimli vurğulayıb ki, ölkəmizin iq-
tisadiyyatının diversifikasiya, innovasiya və
transformasiyaya sadiqliyi xarici investorlar
üçün əlverişli mühiti təmin edib. Bu baxımdan
mühüm strateji mövqedə yerləşən muxtar
respublikanın dilbər guşəsi olan Ordubad
türkiyəli sərmayədarları cəlb edə biləcək
geniş imkanlara malikdir.
    İcra başçısı vurğulayıb ki, Ulu Öndər
Heydər Əliyevin siyasi xəttini uğurla davam
etdirən Prezident cənab İlham Əliyev bütün
sahələrdə ölkəmizin inkişafını təmin edib,
onu Cənubi Qafqazın lider dövlətinə çevirib.
Zəngəzur dəhlizi açıldıqdan sonra iki ölkə
arasında nəqliyyat, iqtisadi-ticarət əlaqələri
daha da inkişaf edəcək. Potensial biznes im-
kanlarının inkişaf etdirilməsi türkiyəli iş
adamları ilə əlaqələri daha da gücləndirəcək,
bölgədə investorların cəlb edilməsi ilə yeni
sosial-iqtisadi imkanlar  yaranacaq. 
    Ordubadın tarixi abidələri, təbii resursları,
istehsalat sahələri, inkişaf perspektivləri,
zəngin flora və faunası, turizm rekreasiyaları,
rayonun  ümumi inkişaf meyarları haqqında

qonaqlara ətraflı məlumat verilərək bil-
dirilib ki, vaxtilə uğurla fəaliyyət göstərən
Ordubad konserv zavodunda, ümumi-
likdə,  20 adda müxtəlif konserv məh-
sulları istehsal olunub. Onlardan 8-i
keyfiy yət nişanı alıb. Qeyd olunub ki,
1969-cu ildən sonra Ordubaddakı ipək
fabriki tamamilə yenidən qurulub. Bura
təkcə muxtar respublikanın rayonlarından
deyil, həm də ölkəmizin digər bölgələ-
rindən də barama gətirilib, ipək istehsal

edilib. 1987-1988-ci illərdə isə fabrikin is-
tehsalı tamamilə dayandırılıb. İcra Hakimiy-
yətinin başçısı hazırda  konserv zavodunun
və ipək fabrikinin fəaliyyətə başlaması üçün
böyük perspektivlərin olduğunu qeyd edib.
O həmçinin zəngin floraya malik olan Or-
dubadda  dərman bitkilərindən istifadə edilərək
onun müxtəlif sahələrdə istehsalına və emalına
investisiya yatırılması imkanlarından da
ətraflı bəhs edib.  
    Türkiyənin iş adamlarından ibarət heyətin
rəhbəri, İDEA COSULTANCY təmsilçisi
Ercan Dəmirçi işgüzar görüşə, yüksək qo-
naqpərvərliyə görə minnətdarlığını bildirib.
Qeyd edib ki, belə görüşlərin və prezentasi-
yaların keçirilməsi Ordubad rayonuna gələ-
cəkdə sərmayə qoyulmasına, təbii və antro-
pogen resurslarından istifadə olunmasına bö-
yük töhfə verəcəkdir.
    Görüşdən sonra iş adamları Ordubad şə-
hərinin tarixi məkanlarını ziyarət edib, Zəngəzur
dəhlizindən rayon ərazisinə daxil olan yollara
baxış keçirilib. Sonra Dırnıs kəndində türk
şəhidi  Həsəni Bəşir Türk oğlunun xatirəsinə
ucaldılmış memorial abidə ziyarət olunub. 

Xəbərlər şöbəsi

    Dövlət İmtahan Mərkəzi tərəfindən 2023-cü il
sentyabrın 9-da Naxçıvan Muxtar Respublikası Dövlət
Vergi Xidmətinə qəbul olmaq istəyən namizədlər
üçün test imtahanı keçirilib. Muxtar respublikanın
dövlət vergi orqanlarına işə qəbulla bağlı, ümumilikdə,
581 müraciət daxil olub və onlardan 449 namizəd
müsabiqədə iştirak hüququ qazanıb.
    İmtahanda iştirak edən 440 namizəddən 97 namizəd

70 və daha yüksək bal toplamaqla müsabiqə şərtini
ödəyərək ikinci mərhələyə – müsahibəyə buraxılıb.
İmtahanın nəticələri Naxçıvan Muxtar Respublikası
Dövlət Vergi Xidmətinin rəsmi saytında yerləşdirilib,
uğurla keçən namizədlərə müsahibə mərhələsi barədə
əlavə məlumat veriləcək.

Naxçıvan Muxtar Respublikası Dövlət Vergi Xidmətinin
mətbuat xidməti

Test imtahanının nəticələri elan olunub

    Sentyabrın 11-də Naxçıvan Muxtar
Respublikası təhsil işçilərinin sentyabr
konfransı keçirilib.
    Konfransda təhsil naziri Rəhman
Məmmədov 2022-2023-cü tədris ilin-
də təhsil sahəsində görülən işlər və
qarşıda duran vəzifələrlə bağlı məruzə
edib. Bildirilib ki, 2023-cü ildə də
təhsil quruculuğu sahəsində işlər da-
vam etdirilmiş, fevral ayının 1-də
Babək rayon Vayxır, 9-da Ordubad
rayon Xanağa, 23-də Şərur rayon
Həmzəli, martın 15-də Şərur rayon
Vərməziyar kənd tam orta məktəbləri,
iyunun 14-də isə STEAM Təlim-
Tədris Mərkəzi istifadəyə verilib.
Şahbuz və Babək rayonu üzrə mək-
təbdənkənar təhsil müəssisələrinin,
954 şagird yerlik Nehrəm qəsəbə
3 nömrəli tam orta məktəbin, 456
yerlik Hacıvar kənd tam orta məktə-
binin, 270 şagird yerlik Azadkənd
tam orta məktəbinin binasının yenidən
qurulması, Şərur rayon Təzəkənd tam
orta məktəbinin əsaslı təmiri, Naxçıvan
şəhər 14 nömrəli tam orta məktəbdə
isə bərpa-gücləndirmə işləri istiqa-
mətində işlər davam etdirilməkdədir.  
    Diqqətə çatdırılıb ki, hesabat döv-
ründə təhsilin inkişafında xidmətlərinə
görə 4 müəllim “Azərbaycan Res-
publikasının Əməkdar müəllimi”,
4 müəllim “Naxçıvan Muxtar Res-
publikasının Əməkdar müəllimi”
fəxri adları, 4 müəllim isə “Tərəqqi”
medalı ilə təltif olunub. Müəllimlərin
işə qəbulu üzrə keçirilən müsabiqə-
lərdə uğurlu nəticə qazanan gənc
kadrlardan 230-u müəllim kimi fəa-
liyyətə başlamış, 1000-dən çox müəl-
lim müxtəlif təlim və konfranslara
cəlb edilmiş, 2 müəllim qrant müsa-
biqəsinin qalibi olmuşdur.
    Bildirilib ki, 2022-2023-cü tədris
ilində 5000-ə yaxın şagird olimpiada
və fənn müsabiqələrində iştirak etmiş,
onlardan 251-i qalib olmuşdur. Bey-
nəlxalq STEAM Azərbaycan Festi-
valında muxtar respublika məktəb-
liləri 1-ci, 2-ci, və 3-cü yerlərin qalibi
olmuşdur. Həmçinin muxtar respub-
lika məktəbliləri Bakıda keçirilən

Dünya Robot Olimpia-
dasında iştirak edərək ölkə
birincisi olmuş, 7-9 no-
yabr 2023-cü il tarixlərdə
Panama Respublikasında
keçiriləcək olimpiadanın
final mərhələsində ölkə-
mizi təmsil  etmək hüqu-
qu qazanmışdır.

Ölkə üzrə keçirilən
“Sabahın alimləri” müsabiqəsində
7 şagird 6 layihə ilə iştirak etmiş,
1 layihə 2-ci yerə, 2 layihə beynəlxalq
qurumların mükafatlarına layiq gö-
rülmüşdür.  
    Diqqətə çatdırılıb ki, ümumtəhsil
məktəblərini tam orta təhsil baza-
sından bitirən məzunlardan 20-si
“Qızıl”, 24-ü “Gümüş” nişana, 32-si
fərqlənmə attestatına, ümumi orta
təhsil bazasından isə 88-i fərqlənmə
attestatına layiq görülmüş, 196 məzun
500-dən yuxarı bal toplamışdır. II
ixtisas qrupunda ölkə üzrə ən yüksək
nəticəni muxtar respublika məktəblisi
göstərmişdir.
    Rəhman Məmmədov ümumtəhsil
müəssisələrinin fəaliyyətindəki nöq-
sanlardan da danışaraq bildirib ki,
tədris prosesindən səmərəli istifadə
edən, şagirdlərin bilik səviyyəsinin
daim yüksəldilməsinə çalışan peda-
qoji kollektivlərlə yanaşı, tədrisin
keyfiyyətinə lazımi şəkildə nəzarət
etməyən məktəblər də vardır.
    Təhsil naziri 2023-2024-cü tədris
ilində təhsil müəssisələrinin binala-
rının qorunması, yaradılan şəraitdən
səmərəli istifadə edilməsi, tədrisin
yüksək səviyyədə aparılması, şagird-
lərdə mütaliə mədəniyyətinin for-
malaşdırılması, tədris prosesində in-
formasiya texnologiyalarından və la-
boratoriyaların imkanlarından səmə-
rəli istifadə olunması, metodiki ka-
binetlərin fəaliyyətinin gücləndiril-
məsi ilə bağlı tapşırıqlar verib.
    Təhsil naziri qeyd edib ki, “Nax-
çıvan Muxtar Respublikasının sosi-
al-iqtisadi inkişafına dair 2023-
2027-ci illər üçün Dövlət Proqramı”nın
icrası istiqamətində mühüm tədbirlər
həyata keçirilir. 
    Məruzə ətrafında müzakirələr apa-
rılmış, çıxışlar dinlənilmiş, konfransın
qərarı qəbul edilmişdir.
    Sonda muxtar respublikada təhsilin
inkişafı ilə bağlı “Naxçıvan təhsili
müstəqillik illərində” filminə baxış
olmuşdur.

Naxçıvan Muxtar Respublikası 
Təhsil Nazirliyinin mətbuat xidməti

Naxçıvan Muxtar Respublikası təhsil işçilərinin konfransı keçirilib

    “Şərq qapısı” qəzeti redaksiyası, Naxçıvan
Mətbuat Şurası və Naxçıvan Dövlət Universitetinin
birgə təşkilatçılığı ilə keçirilən Ulu Öndər Heydər
Əliyevin anadan olmasının 100-cü ildönümünə
həsr olunmuş “Dahilik Zirvəsi” esse müsabiqəsinin
yekun tədbiri təşkil edilib. 
    Tədbiri giriş sözü ilə Naxçıvan Dövlət Univer-
sitetinin rektoru, tarix üzrə fəlsəfə doktoru, dosent
Elbrus İsayev açaraq qeyd edib ki, müsabiqənin
müstəqilliyimizin, müstəqil dövlətçiliyimizin me-
marı, qurucusu olan görkəmli dövlət xadimi Heydər
Əliyevin fəaliyyətinə həsr olunması təsadüfi deyil.
Bütün sahələrdə olduğu kimi, jurnalistika, medianın
inkişafı sahəsində də Ulu Öndərimizin başladığı isla-
hatların bəhrəsini görürük. Azərbaycanda azsaylı jur-
nalist kadrlar hazırlayan ali təhsil müəssisələrdən biri
də Naxçıvan Dövlət Universitetidir, bunun üçün uni-
versitetin mükəmməl maddi-texniki bazası var. 
    Bildirilib ki, “Heydər Əliyev İli”ndə Ulu Öndərin
fəaliyyəti təhlili yazılarla, müxtəlif məqalələrlə elmi-
siyasi cəhətdən yenidən araşdırılır. Medianın qanun-
vericilik bazası, təşkilati strukturun formalaşması,
bütövlükdə, Ulu Öndərimizin daxili siyasətində
həmişə önəmli yerlərdən birini tutub. 
    Görkəmli dövlət xadiminin fəaliyyətində Naxçıvan
Dövlət Universitetinin xüsusi yeri olduğunu vurğu-
layan Elbrus İsayev ali təhsil ocağında Ulu Öndərin
fəaliyyətinə dair mədəni-kütləvi, elmi-siyasi  tədbir-
lərin, konfrans və müsabiqələrin keçirildiyini qeyd
edib. O, gənclərin, xüsusilə Jurnalistika ixtisası tələ-
bələrinin “Dahilik Zirvəsi” adlı müsabiqəyə cəlb
edilməsini, bütövlükdə, bu sahədəki kadr hazırlığına
töhfə, qayğı kimi dəyərləndirib. 
    “Şərq qapısı” qəzetinin baş redaktoru, Naxçıvan
Muxtar Respublikasının Əməkdar jurnalisti, filologiya
üzrə fəlsəfə doktoru Mehriban Sultanova bildirib ki,
bu ilin ölkə başçısının müvafiq Sərəncamı ilə “Heydər
Əliyev İli” elan edilməsi ilə  görkəmli dövlət xadiminin
möhtəşəm siyasi irsə daha müasir, yeni bir kontekstdə
yanaşmaq imkanı verib, Heydər Əliyevşünaslığın
yeni bir mərhələsi reallaşıb. Bu, dahi şəxsin ömür
yolunun, siyasi irsinin gənclərimiz tərəfindən öyrə-
nilməsi üçün də zəruridir. 
    Mehriban Sultanova Ümummilli Lider Heydər
Əliyevin mətbuat sahəsinə göstərdiyi xüsusi qayğıdan
danışıb, bu sırada “Şərq qapısı” qəzetinin fəaliyyətinə
olan diqqətini qeyd edib, Naxçıvana qayıtdıqdan
sonra  ilk müsahibəsini məhz “Şərq qapısı”na verdiyini
və qəzet haqqında yüksək fikirlər söylədiyini diqqətə
çatdırıb. Qəzet əməkdaşlarının “Heydər Əliyev İli”
çərçivəsində Ulu Öndərin zəngin, çoxşaxəli fəaliy-

yətinə, irsinə dair analitik təhlilli məqalələr, reportaj,
esse və digər janrlarda yazılarla çıxış etdiyini qeyd
edib. 
    Baş redaktor Naxçıvan Dövlət Universitetinin
Jurnalistika ixtisası tələbələrinin təcrübələrinin artı-
rılmasında qəzetin roluna diqqət çəkib. “Dahilik Zir-
vəsi” esse müsabiqəsi qaliblərinin əksəriyyətinin
universitetdə Jurnalistika ixtisası üzrə təhsil alan tə-
ləbələrin təşkil etdiyini, ali təhsil ocağında jurnalist
kadrların yetişməsi üçün müasir imkanların olduğunu
qeyd edib.
    Naxçıvan Mətbuat Şurasının sədri Rövşən Hü-
seynov və Naxçıvan Dövlət Universitetinin Jurnalistika
və xarici ölkələr ədəbiyyatı kafedrasının müdiri, fi-
lologiya üzrə fəlsəfə doktoru, dosent Şəhla Şirəliyeva
çıxışlarında gənclərin Ümummilli Lider Heydər
Əliyevlə bağlı düşüncə və fikirlərinin, bu böyük
şəxsiyyətə olan sevgi və məhəbbətlərinin adıçəkilən
müsabiqə vasitəsilə qələmə aldıqları yazılarda daha
aydın ifadə etdiklərini qeyd ediblər. Çıxışlarda mü-
sabiqənin təşkilinin onların bundan sonrakı fəaliyyəti
üçün də böyük bir stimul olacağı vurğulanıb. 
     Çıxış edənlər müsabiqə qaliblərini təbrik edib,
onlara fəaliyyətlərində uğurlar arzulayıblar. 
    Sonda təşkilatçılar tərəfindən müsabiqə qaliblərinə
diplom və hədiyyələr təqdim edilib.Yekun qiymət-
ləndirməyə görə “Mübariz xalqımızın milli sərvəti,
bütün zamanların Ulu Rəhbəri” məqaləsinə görə
Məcid Əkbərov I, “Müasir Azərbaycan Ulu Öndər
Heydər Əliyevin şah əsəridir” məqaləsi ilə Aidə İb-
rahimova, “Ümummilli Liderin ideyalarını yaşadan
təhsil ocağı” məqaləsinə görə Bülbül Quliyeva, “Sən
elə bir zirvəsən... Heydər Əliyev zirvəsindən baxanda
Qalib, Zəfər qazanmış Azərbaycan görünür” məqaləsi
ilə Muxtar Rzazadə II, “Zəngin musiqi mədəniyyə-
timizin mükəmməl bilicisi və hamisi” məqaləsinə
görə Səkinə Bağırova, “Ulu Öndərimizin irsi biz
gənc nəslin milli-mənəvi dəyəridir” məqaləsi ilə
Adəm İbrahimov III yerlərin qalibi olublar. 

- Güntac ŞAHMƏMMƏDLİ

“Dahilik Zirvəsi” esse müsabiqəsinin  
qalibləri mükafatlandırılıb

    Ötən dövrdə bir sıra kütləvi informasiya
vasitələrində abidələrimizdən bəzilərinin bər-
pasında müəyyən yanlışlıqlara yol verildiyi
və beləliklə də, tarixiliyinin, memarlıq quru-
luşunun itirildiyi vurğulanır. Bəs həmin abidələr
necə bərpa edilməli idi, ilkin variantdakı
hansı memarlıq elementləri, naxışlar bərpadan
sonra öz əksini tapmayıb? Bu və digər sual-
larımızı Naxçıvan Dövlət Universitetinin Me-
marlıq kafedrasının müdiri, memarlıq üzrə
fəlsəfə doktoru, dosent Gülnarə Qənbərova
cavablandıracaq. 
     –Xoş gördük, Gülnarə xanım. Memarlıq
baxımından abidələrin öyrənilməsi, bərpası,
qorunması işinə bələd olan, bu sahədə elmi-
tədqiqat işləri aparan bir mütəxəssis kimi
mövzumuz sizə çox yaxındır, bilirəm ki, bu
barədə deməyə sözünüz çoxdur. İstərdim, ilk
olaraq sizdən öyrənək ki, qədim abidələrin
bərpası zamanı həm memarlıq, həm də tarixilik
cəhətdən nələrə diqqət yetirmək vacibdir?
    – Öncə gündəmdən düşməyən, hər birimizi
düşündürən belə maraqlı mövzuya müraciət
etdiyiniz üçün təşəkkür edirəm. 
    Abidələrdə bərpa işi aparılmadan əvvəl
ilkin olaraq situasiya dəyərləndirilməli, tari-
xi-arxiv araşdırmaları aparılmalı, kitabxana
və arxivlərdən səyyahların, mütəxəssislərin
əsərlərində abidə haqqında məlumatlar top-
lanmalı, natura müayinəsinin təcrübələri əldə
edildikdən sonra mütəxəssis memarlar tərə-
findən bərpa layihələri hazırlanmalıdır. La-
yihələr aidiyyəti qurumlar tərəfindən və ya
müsabiqə yolu ilə təsdiqini tapdıqdan sonra
abidədə bərpa işlərinə başlanılmalıdır. Abi-
dələrdə üç tipdə bərpa işləri aparıla bilər.
Konservasiya, bərpa və təmir işləri. Arxeoloji
qazıntılar aparılan abidələrdə qismən bərpa
işləri aparılmalı, onların qalıqları konservasiya
olunaraq olduğu kimi saxlanılmalı, yəni mu-
zeyləşdirilməlidir. Ərazidən tapılan maddi
mədəniyyət nümunələri bu muzeydə sərgi-
lənməlidir. Tikili abidələrdə isə üç tipdə bərpa
işləri aparılır: 1) fraqmental bərpa – abidənin
çiçəklənmə dövrünün ilkin obrazının restav-
rasiyası; 2) abidənin açılması və itmiş ele-
mentlərin bərpası – bərpa zamanı təhrif edilən
elementlərin aradan götürülməsi; 3) tam bər-
pa–fraqmental bərpadan fərqli olaraq abidənin
ilkin vəziyyətinə, bütün tamlığıyla qaytarılması.
Abidələrdə aparılan bərpa işlərinin digər növü
isə abidənin təmiridir ki, bu da inşaat üsulları
ilə onun qorunmasını periodik olaraq təmin
etməkdir. Bu halda, bir qayda olaraq, abidənin
strukturuna minimal şəkildə toxunulur. 
    Konservasiya, bərpa və təmir işləri ta-
mamlandıqdan sonra abidələr haqqında hazır -
lanmış lövhə və ya eksponatların onların
daxili və xaricində vurulması da vacibdir. Bu
gün şəhərimizdə yaşayan insanların və ya
buraya səyahət etmək istəyən turistlərin hər
hansı bir abidə haqqında ətraflı məlumatlan-
dırılmasında, zəngin təsəvvür formalaşdırıl-
masında abidə yanında tikilən muzeydə və
yaxud da, elə türbənin içərisində sərgilənən
eksponatlar da mühüm rol oynaya bilər.
    – Bildiyimiz kimi, muxtar respublika əra-
zisi arxeoloji və tarixi-memarlıq abidələri
ilə zəngindir. Ötən dövrdə həmin abidələrin
tədqiqi, araşdırılması, öyrənilməsi istiqamə-
tində bir sıra elmi-tədqiqat işləri həyata ke-
çirilib, kitablar, elmi əsərlər ərsəyə gəlib...
    – Haqlısınız. Naxçıvan abidələrini, ümu-
milikdə, iki yerə bölmək olar: arxeoloji və
tikili abidələr. Muxtar respublikanın ərazisi
təkcə orta əsrlərdə bütün Şərq aləmində
məşhur olan Naxçıvan memarlıq məktəbinə
xas xüsusiyyətləri və abidələri ilə yadda
qalmır, həm də bura görkəmli şəxsiyyətlərin
şərəfinə ucaldılmış çoxlu türbələri, bir sıra
dini və mülki binaları ilə də yaddaşlarda ya-
şayır. Bu abidələrdə yerli ənənələrlə yanaşı,

xalqımıza məxsus çoxəsrlik
dövlətçilik ənənələri də ya-
şayır. Ümummilli Liderimiz
Heydər Əliyevin sözləri ilə
desək, bu abidələr təkcə me-
marlığın zənginliyini yox,
dövlətçiliyin də nə qədər zən-
gin və möhkəm olduğunu
göstərir. “Naxçıvan Azərbay-
can xalqının tarixini əks et-
dirən abidələri özündə cəm-
ləşdirən bir diyardır. Bu kiçik
ərazidə həddindən çox dünya
miqyaslı tarix-memarlıq abi-
dələri yaşayıb və bu gün də
yaşayır. Onların hər biri
Azərbaycan xalqının həm tarixini, həm mə-
dəniyyətini, həm də adət-ənənələrini göstərən
abidələrdir”, – deyən dahi şəxsiyyət böyük
təəssüflə onu da qeyd etmişdir ki, hələ də bu
abidələr haqqında sanballı tədqiqatlar hazır-
lanmayıb. Ötən illər ərzində naxçıvanlı təd-
qiqatçılar Ulu Öndərimizin bu arzularını da
reallaşdırmağa çalışdılar. 2006-cı ildə Naxçıvan
Muxtar Respublikası ərazisində 1162 abidə
qeydə alınaraq pasportlaşdırıldı ki, bunların
da 555-i dünya və ölkə əhəmiyyətli abidələr
idi. Abidələrin tədqiqi və pasportlaşdırılma-
sından sonra alim-tədqiqatçılar tərəfindən
hazır lanmış “Naxçıvan Abidələri Ensiklope-
diyası” nəşr edildi. Bununla yanaşı, Naxçıvan
bölgəsinin tarixi, arxeologiyası və tarixi-me-
marlıq abidələri haqqında onlarla monoqrafiya,
dərslik və dərs vəsaitləri yazılıb. 
    Muxtar respublika ərazisində yerləşən abi-
dələrin tarixiliyinin və ilkin memarlıq görkə-
minin qorunması məqsədilə abidələrdə aparılan
bərpa işlərinin vəziyyəti ilə əlaqədar bir sıra
tədqiqatçılarımızın səsləndirdikləri iradlar
haqlıdır, lakin bütün bunlara gecikmədikmi?!
Fikrimcə, vaxtında mütəxəssislərin, tarixçi
və memarların fikirləri dinlənilsə idi, ortaya
bu cür mənzərə çıxmazdı...
    – Bəli, istərdim, məhz söhbətimizi ötən
dövrdə abidələrimizdə həyata keçirilən bərpa
prosesi ilə davam etdirək...
    – Naxçıvan ərazisində arxeoloji qazıntılar
və tədqiqatlar zamanı bir sıra tarixi yaşayış
məskənləri, şəhərtipli yaşayış qalaları, müdafiə
qalaları tapılmışdır ki, onlarda indiyə kimi
ya tamamilə bərpa işləri aparılmamış, ya da
bərpa aparılan zaman tarixiliyi qorunmamış,
konservasiya işləri görülməmişdir. Belə ki,
Ordubad rayonunun Sabir Dizə kəndində ta-
pılmış və tarixi eramızdan əvvəl II minilliyə
aid edilən Sumbatan yaşayış qalasında (ar-
xeoloq B.İbrahimli) qismən konservasiya
işləri aparılmış, qala ərazisində məscid inşa
edilmişdir, həmin tarixi dövrə aid edilən II
Kültəpə şəhər qalasında AMEA-nın müxbir
üzvü Vəli Əliyev tərəfindən uzun zaman ar-
xeoloji qazıntılar aparılsa da, heç bir bərpa,
konservasiya işləri görülməmiş, maddi mə-
dəniyyət nümunələrinin qorunması üçün
muzey yaradılmamışdır. Onu da qeyd edim
ki, II Kültəpə qala şəhər tikililəri eramızdan
əvvəl VII minilliyə aid edilən I Kültəpə
yaşayış yerinə yaxın ərazidə yerləşir. Oğlanqala
qalasında uzun zamandır, yerli və xarici ar-
xeoloqlar qazıntı işləri aparsalar da (arxeoloq
AMEA-nın müxbir üzvü Vəli Baxşəliyev),
qalanın sxemləri qismən hazırlansa da, kon-
servasiya və ya bərpa işləri görülməmiş,
muzey yaradılmamışdır. Naxçıvan şəhəri əra-
zisində yerləşən və tarixi eramızdan əvvələ
gedib çıxan “Köhnə qala”, “Torpaq qala” və
ya 2013-cü ildən “Naxçıvanqala” adlanan
şəhər yerinin 2008-ci ildə layihələri memar
mütəxəssislər tərəfindən hazırlansa da, bərpa
zamanı qalanın ilkin vəziyyəti qorunub sax-
lanılmamış, əlavə tikililər şəhər yerini, qala
divarlarını ikinci planda qoymuş, şəhərin iç

qalasının daxili abidələrində arxeoloji qazıntılar
aparılmamışdır. Tarixə adını yazmış, Tey-
murləng tərəfindən 14 ildən sonra fəth edilən
Əlincə qalasında arxeoloji işlər aparıldıqdan
sonra qala bərpa edilmişdir. Qalada bərpa
işləri aparan zaman qalanın ilkin vəziyyəti
qismən qorunsa da, ərazidə muzey yaradılsa
da, qala divarlarında yeni tikililərə yol veril-
mişdir ki, bu da qalanın tarixiliyinə xələl
gətirir. 
    Ümumilikdə, Naxçıvan Muxtar Respubli-
kası ərazisində 70-dən çox tarixi-memarlıq
abidəsində bərpa işləri aparılıb. Qala-şəhər
yerləri ilə yanaşı, Naxçıvanda tarixi-memarlıq

abidələrimizdən Möminə xatın türbəsində,
Yusif Küseyir oğlu türbəsində, İmamzadə
kompleksində, Naxçıvan buzxanasında, İs-
mayılxan hamamında, məhəllə məscidlərində,
Gülüstan türbəsində, Qarabağlar kompleksində,
Ordubadın bir sıra abidələrində – Cümə və
məhəllə məscidlərində, Buzxana (XIV əsr),
Hamam və Qeysəriyyə (XVIII əsr) və digər
binalarda, Şərur, Kəngərli, Culfa rayonları
ərazisində yerləşən bir sıra abidələrdə də apa-
rılan bərpa prosesləri qısa müddəti əhatə edib.
Dünya əhəmiyyətli abidələrdə bərpa işləri
uzunmüddətli aparılır. Yuxarıda qeyd etdiyimiz
kimi, tarixi-memarlıq abidələri incələnmədən,
bina ərazisində tədqiqat, arxeoloji qazıntılar
aparılmadan bərpa işlərinə başlanması onun
ilkin memarlıq və konstruksiyasının, elemen-
tlərinin qorunmamasına gətirib çıxarır ki, bu
da sonrakı mərhələdə abidənin tarixiliyinin,
üslub xüsusiyyətlərinin gənc tədqiqatçılar tə-
rəfindən təyin edilməsini çətinləşdirir, eləcə
də turistlərin fikirlərinin qarışmasına gətirib
çıxarır.
    Tarixi abidələrin dünya əhəmiyyətli abidələr
sırasına daxil edilməsi üçün, abidə ilə yanaşı,
onların yerləşdiyi məhəllə, şəhər və rayonun
ərazisində də restavrasiya işləri aparılmalıdır.
Bu aparılan kompleks işlər UNESCO-nun
qarşıya qoyduğu tələblərə (abidənin və ərazinin
tarixiliyi nə dərəcədə qorunub, bərpa zamanı
eyni materiallardan istifadə olunması, abidənin
element və konstruksiyası, naxışları, rəngi
təhrif edilməyib ki, abidənin yerləşdiyi ərazidə
arxeoloji qazıntılar aparılıbmı və sair) cavab
verməlidir. Bunun üçün dünya təcrübəsinə
müraciət etmək daha yaxşı olardı.
    – Dünya təcrübəsi demişkən, bildiyimizə
görə, siz Azərbaycanın yaxın qonşuları olan
Türkiyə və İran İslam Respublikasının (Gü-
ney Azərbaycanda) ərazisində abidələr üzə-
rində də uzun zaman araşdırmalar aparmı-
sınız. Məhz sözügedən məsələ ilə bağlı hansı
məqamlar diqqətinizi çəkib?
    – Bəli, tələbəlik illərindən Azərbaycan,
2005-ci ildən İranın Güney Azərbaycan əra-
zisində və 2010-cu ildən Türkiyənin Anadolu
bölgələri ilə yanaşı, qərb bölgələrində yerləşən
bir sıra şəhərlərində inşa edilmiş tarixi-me-
marlıq komplekslərinin və ya memarlıq abi-
dələrinin araşdırılması ilə məşğul oluram.
Növbəti illərdə Orta Asiya abidələrinin araş-
dırılması ilə də məşğul olmağı nəzərdə tut-
muşam. Çünki Orta Asiyadan Anadoluyadək
yerləşən böyük bir ərazidə Türk-İslam mə-
dəniyyəti abidələri çoxluq təşkil edir və onlar
arasında oxşarlıqlar da çoxdur.
    Qeyd etməliyəm ki, mən elmi işlərlə bağlı
bir sıra ölkələrə səyahət edib, abidələrin me-
marlıq xüsusiyyətləri, bərpa prosesi ilə ya-
xından maraqlanmağa çalışıram. Naxçıvan
abidələrinin araşdırılması, bərpası ilə bağlı
iki kitabım çap olunub. Mövzu ilə bağlı digər
tədqiqatlarımın isə yaxın illərdə nəşrini nəzərdə
tutmuşam. Bundan başqa, 100-ə yaxın mə-
qaləmdə abidələrin memarlığı, üslub xüsu-
siyyətləri, bəzək kompozisiyaları ilə yanaşı,

bərpaları haqqında da öz fikir və təkliflərimi
qeyd etmişəm.
    Bildiyimiz kimi, I və II Dünya müharibə-
lərindən sonra Qərb ölkələri ilə yanaşı, bir
sıra Şərq ölkələrində də yerləşən tarixi-me-
marlıq abidələri müharibələr nəticəsində məhv
edildi. Günümüzdə baş verən müharibələrdə
bu davam edir. II Dünya müharibəsi nəticəsində
ərazilərdə yerləşən çoxlu sayda tarixi-memarlıq
abidələri dağıdılaraq, yer üzündən silindi.
Lakin bu ölkələrdə bərpa işlərinə həssaslıqla
yanaşılması, tarixi şəhərlərin restavrasiyasında
materiallardan düzgün istifadə nəticəsində ta-
rixilik tam əks etdirilir. Moskvada Kremlinin

ərazisi və qala divarları, Vasili Bla-
jenni kilsəsi, Sankt Peterburq şəhə-
rinin yenidən restavrasiyası, abidə-
lərin, komplekslərin bərpası heç nə
olmamış kimi tarixi yansıdır. Eləcə
də Misir ehramlarının, sarayların qo-
runub saxlanması, Türkiyədə yunan,
Bizans dönəmindən tutmuş Səlcuq
və Osmanlılar dövrünə aid tarixi
əsərlərin – Ayasofya, Süleymaniyyə,
Səlimiyyə camiləri, Topqapı Sarayı,
İran ərazisində İsfahan abidələri –
Şah meydanı, Qırx Sütun Sarayı,
Şah İsmayıl köşkü, Ərdəbildə Şeyx
Səfi kompleksi, Təbrizdə orta əsrlərə
aid bazar kompleksi, Göy məscid

binası, Orta Asiyada Səmərqənd və Buxarada
yerləşən bir sıra memarlıq abidə və kom-
plekslərində, eləcə də Azərbaycanda Qarabağ
abidələrinin bərpası ilə yanaşı, ərazidə aparılan
restavrasiya işlərinin vəhdət təşkil etməsi,
insanı qədim, orta əsrlər şəhərlərindəki kimi
hiss etdirir.
    Belə unikal abidələrin bərpası qısa müddət
ərzində yekunlaşmayıb. Belə ki, 2007-ci ildə
İranın Zəncan şəhərinin 25 kilometrliyində
yerləşən Sultaniyyə şəhərində, hündürlüyü
48 metr, günbəzinin diametri 25,5 metr olan
(dünyada günbəzi ən böyük olan abidədir)
Olcaytu Xudabəndə türbəsində aparılan bərpa
işləri ilə tanış oldum.  Abidənin daxili memarı
kimi çalışan Pərvanə xanım bildirdi ki, abidədə
8 ildir, bərpa işləri aparılır. Bərpa işləri eyni
vaxtda abidənin həm daxili, həm də xaricində
aparılırdı. Xaricdən səkkizüzlü inşa edilmiş
türbənin hər divarında bir memar və 1000-ə
yaxın şagird, daxili memarlığında isə iki
memar çalışırdı. 
    Abidə ətrafında aparılan arxeoloji qazıntılar
zamanı şəhər yeri, qala divarları ilə yanaşı,
bir sıra abidələrin də qalıqları aşkarlanmışdır.
İlkin olaraq abidənin bünövrəsində və divar-
larında möhkəmləndirmə işləri aparılmış,
günbəzi və minarələri bərpa edilmişdir. Üçüncü
mərhələdə binanın memarlıq bəzəkləri, onların
qurulma üsulları tapılaraq divarlara kərpic
və ya kaşı materialı ilə bərkidilirdi. Əsli olan,
heç bir şeyə toxunulmadan aparılan bərpa iş-
lərində yeddi növ kaşının hazırlanma üsulundan
və kərpicin müxtəlif növ emalından binanın
bərpasında istifadə edilirdi. Abidədə aparılan
bərpa işlərindən sonra Sultaniyyə şəhərində
də rekonstruksiya işləri aparılaraq şəhər ərazisi
abidənin yerləşməsinə görə qurulurdu. Abidəyə
gedən əsas magistral yol genişləndirilmiş,
yaşayış yerləri ona uyğun qurulmaqda, park
və bağlar salınmaqda idi. 2007-ci ildən 16-
17 il keçməsinə baxmayaraq, öyrəndiyimə
görə hələ də Olcaytu Xudabəndə türbəsində
bərpa işləri davam etdirilir. 
    Ümumiyyətlə, dünya ölkələrinin çoxunda
yerləşən abidələrdə uzunmüddətli bərpa işləri
aparılır. Hətta bunların bərpası 20-30 il və ya
yarım əsr də davam edə bilər. Lakin bu ölkə-
lərdə abidələrin bərpası ilə bərabər, abidələr
haqqında hazırlanan buklet və kitabların sa-
tışından, ərazidə keçirilən bayram və tədbir-
lərdən, tikilmiş kafe və yeməkxanalardan,
otellərdən götürülən dəyər iqtisadi cəhətdən
abidəyə çəkilən xərcin ödənilməsini də ta-
razlayır.
    Naxçıvan abidələrində aparılan bərpa iş-
lərinin tez bir zamanda başa çatdırılması,
ətraf ərazilərin restavrasiyasının düzgün apa-
rılmaması nəticəsində əraziyə turizm axını
zəifləyir və ya yerli əhalinin cəlb edilməsi
üçün iaşə obyektlərinin olmaması, landşaftın
düzgün qurulmaması da tarixi-memarlıq abi-
dələrimizin tanıdılmasında dünya təcrübəsindən
bizləri geri qoyur.

(ardı qəzetimizin növbəti nömrəsində)
- Nail ƏSGƏROV

Memarlıq üzrə fəlsəfə doktoru, dosent Gülnarə Qənbərova: “Dünya təcrübəsində abidənin bərpası 20-30 ilə kimi 
davam etdiyi halda Naxçıvan abidələrində 5 ay və ya bir il müddətində “bərpa işləri” aparılır, nəticədə,

abidələrimiz öz memarlıq əhəmiyyətini itirir”
     Azərbaycan Respublikası Prezidentinin 2023-cü il 5 iyun tarixli Sərəncamı ilə təsdiq edilən
“Naxçıvan Muxtar Respublikasının sosial-iqtisadi inkişafına dair 2023-2027-ci illər üçün
Dövlət Proqramı”nda bir sıra zəruri məsələlərlə yanaşı, qədim diyarımızdakı tarixi abidələrin
bərpası, onların beynəlxalq səviyyədə qorunması məqsədilə UNESCO-nun maddi mədəni irs
nümunələri üzrə əsas siyahısına salınması istiqamətində də işlərin həyata keçirilməsi nəzərdə
tutulub. Mühüm dövlət sənədində mədəniyyət müəssisələri tərəfindən əhaliyə göstərilən
xidmətlərin çeşidinin və keyfiyyətinin artırılması üçün həmin müəssisələrin fəaliyyətinin opti-
mallaşdırılması və sahənin inkişafı ilə bağlı layihələrin (tarix-memarlıq abidələrinin mövcud
vəziyyətinin qiymətləndirilməsi, bərpa layihələrinin hazırlanması, tarixi eksponatların qorunması,
arxeoloji araşdırmalar aparılması və sair) reallaşdırılması öhdəliyi də qarşıya qoyulub. Artıq
Dövlət Proqramının icrası ilə bağlı işlərin görülməsinə başlanılıb. Azərbaycan Respublikası
Mədəniyyət Nazirliyi yanında Mədəni İrsin Qorunması, İnkişafı və Bərpası üzrə Dövlət
Xidmətinin “Azərbərpa” Elmi-Tədqiqat Layihə İnstitutu Məhdud Məsuliyyətli Cəmiyyətinin,
Fövqəladə Hallar Nazirliyi Tikintidə Təhlükəsizliyə Nəzarət Dövlət Agentliyinin “Azərdövlət-
sənayelayihə” Dövlət Layihə İnstitutunun, Naxçıvan Muxtar Respublikası Mədəniyyət, Ekologiya
və Təbii Sərvətlər nazirliklərinin mütəxəssislərinin iştirakı ilə bir sıra abidələrə baxış keçirilib... Tarixi abidələrimiz milli sərvətimizdir 

     İlk müsahibimiz “EMA” şirkətində aqronom kimi çalışan
qardaş Türkiyə Respublikasının vətəndaşı Əli Dəyər bizimlə
söhbət zamanı dedi: – Bilirsiniz ki, “EMA” Azərbaycan
şirkətidir. Bu şirkət həm də Türkiyə, Amerika, Almaniya və
İspaniyadan kənd təsərrüfatı üçün lazımi dərman məhsullarını
tədarük edib fermerlərə təklif edir. Bizlər isə şirkətin aqronomları
olaraq fermerləri dərman vasitələri haqqında məlumatlandırırıq
və onların satışını təşkil edirik. Bu festivalda iştirakımızın
məqsədi də satışını həyata keçirdiyimiz məhsulları Naxçıvanda
tanıtmaq və yaxın zamanda burada bir mağaza açmaq, bu
yolla fermerlərə texniki dəstək göstərib bilgilər verməkdir.
Festivala çıxartdığımız məhsullar kənd təsərrüfatı sahəsində
müxtəlif xəstəliklərə, ziyanvericilərə, alaq otlarına qarşı dərman
vasitələri, üzvi gübrələrdir. İnanırıq ki, gələcəkdə bu məhsullardan
istifadə kənd təsərrüfatı sahəsində məhsuldarlığı yüksəldəcək,
fermerlərin istehsal etdikləri məhsulu xaricə satmaq şansları
olacaq və satışa keyfiyyətli məhsul çıxaracaqlar. 
    Məlumat üçün qeyd edək ki, ailə təsərrüfatları hazırda
muxtar respublikamızda geniş yayılmış
mütərəqqi təsərrüfat sahələrindən biridir.
Son illərdə aqrar sahədə çalışan təsər-
rüfat sahiblərinə dövlət dəstəyi nəti-
cəsində güzəştli şərtlərlə kreditlərin
verilməsi, istehsal olunan məhsulların
qablaşdırılması, dizaynının tərtib edil-
məsi, taralarla təchizat və satış üçün
əlverişli şəraitin yaradılması ailə tə-
sərrüfatlarının yaradılmasına marağı
daha da artırıb. Festivala, demək olar ki, muxtar diyarımızın
hər yerindən qatılan iştirakçılar arasında ailə təsərrüfatçıları
üstünlük təşkil edirdi. Belə təsərrüfatçılardan biri də Anar
Əzizovdur. O, dünyanın bir sıra inkişaf etmiş ölkələrində geniş
istifadə olunan quru mürəbbələrin satışını həyata keçirir. Anar
Əzizovla söhbət zamanı öyrəndik ki, festivala alma, balqabaq,
kök, badımcan, çuğundur və qarpızdan hazırlanmış 6 çeşiddə
quru mürəbbələr çıxarıb. Maraqlı və ləzzətli məhsul olduğuna
görə hər kəsin dadına baxması, məhsulla yaxından tanış ola
bilməsi üçün həmin məhsullardan dadımlıq üçün də qoyub.
Onun sözlərinə görə, bu quru mürəbbə nümunələri, demək
olar ki, hər kəsin xoşuna gəlir. Xarici qonaqların da marağı
kifayət qədər böyük olub, hətta onlardan bir neçəsi öz ölkələrində
geniş istifadə olunan quru mürəbbə ilə müqayisədə bu Naxçıvan
məhsulunun da keyfiyyətcə geri qalmadığını bildirib. Alanlar
da az olmayıb. Ailə təsərrüfatçısı qəzetimiz vasitəsilə bu
tədbirin təşkilində zəhməti olanlara minnətdarlığını çatdıraraq,
qeyd etdi ki, aidiyyəti dövlət qurumları onlarla yaxından ma-
raqlanıb. Həmsöhbətim onu da dedi ki, festivala ilk dəfə olaraq
Ordubad cilovu da çıxarıb. Cilov yumurta, kərə yağı, bal və
sarıkökün qarışığından hazırlanan bir qida növüdür. Enerji
dəyəri çox yüksəkdir. Onun qablaşdırılması üçün yerli istehsal
olan plastik tara qablarından istifadə edilib. Qeyd edək ki, Or-
dubad kulinariyasında geniş istifadə edilən qurut da burada
alıcılara təqdim olunub. Ümumilikdə isə bu məhsulların etiket
nümunələri “Əcəmi” Nəşriyyat-Poliqrafiya Birliyində sifariş
edilib ki, bu da, öz növbəsində, qablaşdırmada keyfiyyətli
ticari görünüşün təmin olunmasına öz təsirini göstərir. Söhbət
zamanı alıcı sıxlığının olmasına baxmayaraq, müsahibimiz
həm alıcılara, həm də bizə ailə təsərrüfatı üçün gələcək planla-
rından da danışdı: – Hazırda əsas məqsədimiz yeni məhsullarımızı
daxili bazarda tanıtmaqdır. Bu gün Rusiyada, Ukraynada,
ümumiyyətlə, Avropada quru mürəbbələr insanların gündəlik
sevərək istifadə etdiyi məhsuldur. Ənənəvi mürəbbədən fərqli
olaraq quru mürəbbələrdən gəzərkən, səyahət edərkən, nəqliy-
yatda, çay süfrəsi arxasında, ümumiyyətlə, hər yerdə istifadə
etmək mümkündür. Hazırladığımız məhsulların hamısı yerlidir
və az əvvəl də qeyd etdiyimiz kimi, hazırlanma texnologiyası
imkan verir ki, məhsul vitaminlilik baxımından keyfiyyətini
olduğu kimi saxlasın. Bu da insan orqanizmi üçün çox faydalıdır.
Əminliklə deyə bilərəm ki, bu gün satışda rast gəldiyimiz
marmelad tipli qənnadı məhsulları içərisində ən üstün və
faydalı olanı da quru mürəbbələrdir. 
    Şahbuz rayonunun Badamlı qəsəbəsindən olan təsərrüfatçı,
yaşı 70-i haqlamış Bahar Seyidova bildirdi ki, o, Şahbuz ra-
yonunun gözəl təbiətinin ərməğanı olan dərman bitkilərindən
toplayır və artıq 20 ildir ki, onların satışı ilə məşğul olur.
Bahar xala festivala müxtəlif dərman bitkiləri – yarpız,

kəklikotu, solmazçiçək, böyrək otu, eləcə də üzərlik, ərik və
pomidor quruları çıxarmışdı. Əkinçilik və maldarlıqla məşğul
olduğunu deyən müsahibim festivalda dərman bitkilərinin
alıcısının da çox olduğunu bildirdi.
    Festivalda Ordubad şəhər sakini, ailə təsərrüfatçısı Elşən
Abutalıbov müxtəlif Ordubad meyvələri ilə iştirak edirdi.
Təzə və quru meyvələrə diqqətin çox olduğunu deyən müsa-
hibim bundan başqa bal, mürəbbə və turşu çeşidləri, o
cümlədən sirkə, dərman bitkilərinin “Orqanik Naxçıvan” adı
altında satışa çıxarıldığını bildirdi. Qeyd etdi ki, festivalın
üstün cəhəti heç bir əlavə qatqı olmadan hazırlanan məhsulları
geniş təqdim etmək, yerli və xarici şirkət nümayəndələrinə

bu məhsulları tanıtmaq və gələcəkdə əməkdaşlıq üçün xüsusi
imkanların yaranmasından ibarətdir. 
    Naxçıvan Xalça və İplik İstehsalı Müəssisəsinin baş tex-
noloqu Həcər Muradova qeyd etdi ki, festivalda 35 əl işi –
xalça ilə iştirak edirlər: – Ölkəmizin hər yerində olduğu

kimi, muxtar respublikamızda da hey-
vandarlıq, xüsusilə qoyunçuluq inkişaf
edir. Bu sahə yun tədarükündə mühüm
rol oynayır. Yerli xammaldan istifadə
isə xalçaçılıqda keyfiyyətə əsas zəma-
nətdir. Burada gördüyünüz böyük və
kiçikölçülü xalçalar üzərindəki naxışlar
Naxçıvan xalça qrupuna aiddir. Biz,
həmçinin Təbriz, Qazax, Şirvan, Quba
və digər regionların qədim xalçalarına

və hazırda istehsal olunan müasir xalçalara müraciət edirik.
Bu ənənəni yaşatmaq və gələcək nəsillərə çatdırmaq üçün
çalışırıq. Xalçalarımız festivalda böyük maraqla qarşılandı.
Yun, pambıq və ipəkdən istifadə olunaraq toxunan xalçalar
ziyarətçilərin də diqqətini çəkdi. 
     Üzərlərindəki kiçik kartlara Vətən müharibəsi qəhrəmanlarının
adları yazılan torbalar iştirakçılar kimi bizim də diqqətimizdən
yayınmadı. Həmin guşə ilə tanışlıq zamanı öyrəndik ki, burada
diyarımızın hər bölgəsində yetişə biləcək yüksək repreduksiyalı
toxum sortları, o cümlədən müxtəlif dərman bitkilərinin sərgi-
satışı həyata keçirilir. Müsahibimiz Azərbaycan Kənd Təsərrüfatı
Nazirliyi nəzdində Əkinçilik Elmi-Tədqiqat İnstitutunun labo-
ratoriya müdiri, aqrar elmlər üzrə fəlsəfə doktoru Sevil Abbas-
quliyeva bildirdi ki, elmi-tədqiqat institutu uzun illərdir, fəaliyyət
göstərir və orada Azərbaycan elminə töhfələr vermiş böyük
korifey alimlərimizin davamçıları var. Hazırda bu institut dənli
taxıl, paxlalı taxıl, dənli-paxlalı yem bitkilərinin tədqiqatı ilə
geniş məşğul olur. Eyni zamanda onların yeni toxum sortlarının
yaradılması istiqamətində də fəaliyyət göstərir. Müsahibimiz
dedi: – Bizim əsas təsərrüfat sahəmizdə müasir dövrdə quraqlıq
səbəbindən yaranan susuzluğa, qlobal istiləşməyə, şoran tor-
paqlarda becərilməyə uyğun olan qeyri-ənənəvi bitkilər yetişdiririk.
Festivala da sadaladığımız məhsullarla gəlmişik. Qeyd edim
ki, ənənəvilikdən fərqli olaraq əkinçilik elmi-tədqiqat institutunun
əməkdaşları, bu sahədə böyük təcrübə qazanmış alimlərimiz
44 günlük Vətən müharibəsində qazandığımız qələbəyə həsr
etdikləri milli qəhrəmanlarımızın adını daşıyan xüsusi toxum
sortlarını da satış üçün artıq təqdim ediblər. Qonaqlar tərəfindən
məhsullarımıza diqqətin olması, onlar haqqında bizdən geniş
məlumat almaları xoş təəssürat yaradır. 
    Digər müsahibimiz isə ailə təsərrüfatı məhsullarının satışını
həyata keçirən Ordubad rayon sakini İradə Həsənzadədir.
Onun söhbəti: – Dağlardan topladığımız şəfalı bitkilər, öz
ailə təsərrüfatımızda ərsəyə gətirdiyimiz faydalı məhsullar
yerli sakinlərlə yanaşı, müxtəlif yerlərdən diyarımıza gələn
qonaqların da diqqətini çəkir. Onlar bizdən yalnız məhsulların
faydalarını yox, həm də onların hazırlanma qaydalarını öy-
rənməyə çalışırlar. Bu da bizi çox sevindirir. Çünki yerli
məhsullarımızın satışından daha çox, onların tanıdılması da
əsas məsələlərdən biridir. Əlimizdən gəldiyi qədər çalışırıq
ki, muxtar diyarımızı düzgün təbliğ edək. Festivalın təşkil
edilməsində əməyi olan hər kəsə minnətdarlığımı bildirirəm. 
     “Tovuz-Aqrokimya” şirkətinin qərb bölgəsi üzrə nümayəndəsi,
ixtisasca aqronom olan müsahibimiz Kərəm Nəcəfov söhbət
zamanı bildirdi ki, buraya gəlməkdə əsas məqsəd keçirilən fes-
tivalda dərman və gübrələrimizi Naxçıvanda tanıtmaq və buranın
təsərrüfatına öz töhfəmizi verməkdir: – Bu festivalın faydaları,
düşünürəm ki, bizim üçün çox böyük oldu, muxtar respublikada

bu sahədə fəaliyyət göstərən bir neçə şəxs ilə görüşüb söhbətləşdik.
İnanırıq ki, növbəti gəlişimizdə daha böyük yeniliklərlə çıxış
edəcək, yerli sahibkarlarla görüşüb əlaqələri gücləndirəcəyik.
Elə gələcək əməkdaşlıqları gücləndirmək üçün şirkətimiz tərə-
findən dərc olunan kataloqları stendimizdə nümayiş etdirdik.
Maraqla qarşılandı. Onu da qeyd edim ki, Rusiya daxil olmaqla
dünyanın dörd böyük ölkəsində istehsal olunan təsərrüfat dər-
manlarının satışını məhz bizim şirkət həyata keçirir. Həmin şir-
kətlərin Azərbaycandakı təmsilçisi olaraq çalışırıq ki, ölkəmizdəki
böyük təsərrüfat sahiblərini həmin məhsullarla tanış edək, key-
fiyyətli dərmanlara olan tələbatı ödəyək. 
    Festivalın təşkil edildiyi “Sahil parkı”nın kənarında təsərrüfat
həyatında geniş istifadə olunan texnikalar – traktor, kombayn,
həmçinin bir sıra aqreqatlar yerləşdirilmişdi. Həmin hissə ilə
bizi tanış edən “Aqroservis” Açıq Səhmdar Cəmiyyətinin baş
mütəxəssisi Həzi Həsənov dedi ki, muxtar respublikamızın
kənd təsərrüfatında istifadə edilən texnikaların hər biri qabaqcıl
ölkələrin istehsalıdır. Burada Türkiyənin, Belarusun, Almaniyanın
və digər Avropa ölkələrinin istehsal etdiyi texnikaları görmək
mümkündür. Müsahibimiz deyir ki, bu avadanlıqlar içərisində
ən çox marağa səbəb olan kiçik ailə təsərrüfatı aqreqatlarıdır
ki, onlara bazarda tələbat böyükdür. Xüsusən də sağım maşını,
balsüzən maşın, qaba yem doğrayan aqreqatlar təsərrüfatçılar
tərəfindən böyük maraqla qarşılanır. Həmin avadanlıqları fes-
tivala “Aqroservis” Açıq Səhmdar Cəmiyyəti gətirib ki, şəhə-
rimizin yerli təsərrüfatçıları ilə yanaşı, diyarımızda böyük
vəsait hesabına geniş sahibkarlıq subyektini, öz şəxsi təsərrüfatını
yaradan xarici sahibkarlar da görsün. 
     Festivala gələn iştirakçılarla da həmsöhbət olmaq fürsətimiz
oldu. Ordubad rayon sakini Mətanət Səfərova bizimlə söhbət
zamanı dedi: – Hesab edirəm ki, bu cür layihələrin diyarımızda
təşkil edilməsi alıcı və satıcı münasibətlərinin düzgün qurul-
masında, həmçinin insanların keyfiyyətli məhsullara olan tələ-
batının ödənilməsində böyük rola malikdir. Mütəmadi olaraq
festivallarda iştirak edirəm, xüsusən də dərman bitkiləri, ağartı
məhsulları alıram. Elə bu gün də Şahbuz rayonundan qatılan
ailə təsərrüfatçısından bir neçə dərman bitkisi – kəklikotu, ayı-
pəncəsi, nanə, yarpız və digər məhsullar aldım. Qiymətlər də
sərfəlidir. 
    Biz də festivallar diyarı, bu sahədə özünəməxsus ənənə və
təcrübə qazanmış qədim diyarımızda ilk dəfə keçirilən “Aq-
rofestival”dan bu əminliklə ayrıldıq ki, əhatə dairəsi və çe-
şidliliyi ilə fərqlənən “Aqrofestival” Naxçıvanda aqrar
sektorda sahibkarlığın inkişafına stimul olacaq, iqtisadiyyata
töhfə verdiyi kimi, keyfiyyətli məhsulların və səriştəli təsər-
rüfatçıların da tanıdılmasında böyük rol oynayacaq.

- Güntac ŞAHMƏMMƏDLİ 
- Məcid RƏŞADƏTOĞLU

- Aidə İBRAHİMOVA
- Bülbül QULİyeVA

Muxtar respublikamızda təşkil edilən “Aqrofestival” iqtisadiyyata töhfə verdiyi kimi,
keyfiyyətli məhsulların və səriştəli təsərrüfatçıların da tanıdılmasında böyük rol oynayacaq

    Xəbər verdiyimiz kimi, sentyabrın 8-də Naxçıvan Muxtar Respublikası Kənd Təsərrüfatı Nazirliyinin təşkilatçılığı ilə
Naxçıvanda ilk dəfə keçirilən “Aqrofestival”ın rəsmi açılış mərasimi olub. “Heydər Əliyev İli”ndə təşkil edilən və
şəhərimizin “Sahil parkı” deyilən ərazisində baş tutan bu festival yerli sakinlərdə, qonaqlarda, turistlərdə böyük maraq
oyadıb. Keyfiyyətli məhsulların satışındakı alıcı məmnuniyyətini, satıcıların razılığını və festivalda iştirak edənlərin
çoxluğunu müsahiblərimizin söhbətlərində də görmək mümkündür:  

    Naxçıvanda gömrük postunda
güclü təsiredici dərman prepa-
ratları aşkarlanıb. Naxçıvan Baş
Gömrük İdarəsinin Şahtaxtı göm-
rük postunda Azərbaycan Res-
publikasının ərazisindən tranzit
keçən nəqliyyat vasitəsinə göm-
rük baxışı zamanı yük-nəqliyyat
vasitəsinin kabinində gömrük
nəzarətinə bəyan olunmayan, 10
həb “Tramadol 200”, 10 həb
“Namadol-225 milliqram”, ümu-
milikdə, 20 həb güclü təsiredici dərman preparatı aşkarla-
nıb.
    Qeyd olunub ki, “Tramadol” Azərbaycan Respublikasının
müvafiq qanunu ilə təsdiq edilmiş “Güclü təsir edən
maddələrin və onların külli miqdarının Siyahısı”na daxildir.
    Faktla bağlı araşdırma aparılır.

Azərbaycan Respublikası Dövlət Gömrük Komitəsinin 
Mətbuat və İctimaiyyətlə Əlaqələr İdarəsi

Naxçıvandan tranzit keçən TIR-da
güclü təsiredici dərmanlar aşkarlanıb

İtmişdir
29.12.2010-cu il tarixli 104013000771-

12301 reyestr nömrəli, 1210006757 qeydiyyat
nömrəli, MH-0018950 seriya nömrəli çıxarış,
18.09.2009-cu il tarixli A-004326 nömrəli tor-
paq sahəsinin plan və ölçüsü itdiyindən etibarsız
sayılır. 

***
Şərur rayonunun Alışar kənd sakini Həsə-

nov Oruc Təvəkkül oğlunun adına olan JN-264
inventar nömrəli, 10207028 kodlu torpağa mül-

kiyyət hüququna dair dövlət aktı və torpaq sa-
həsinin plan-ölçüsü itdiyindən etibarsız sayılır. 

***
Şərur rayonunun Çomaxtur kəndində yaşa-

mış Qafarov Məmməd Əli oğlunun adına olan
JN-544A inventar nömrəli “Torpağın mülkiyyətə
verilməsinə dair şəhadətnamə” itdiyindən etibar-
sız sayılır.

***
Kapitan Seyidov Mirhani Mirhəşim oğlu-

nun adına olan MN-0037722 nömrəli zabitin
hərbi vəsiqəsi itdiyindən etibarsız sayılır.


